
Kerkstraat tussen Potgieter- en Schubartstraat.    Gereformeerde Kerk.  
 
Foto Bron:  - 
 

 
 
Die nuwe Gereformeerde Kerk met die ou Kerk regs op die foto.  Heel links is die 
pastorie van die kerk.  Kyk na die bourommel langs die kerk, moontlik is hierdie foto 
geneem pas nadat die kerk in 1897 voltooi is.   
 
Met die beesboerdery het dit nie altyd so goed gegaan nie.  Maar in die jaar van die 
runderpes het die boere die hand diep in die sak gesteek om geld in te samel vir die nuwe 
gereformeedre Kerkgebou wat later bekend sou wees as die Paul Kruger-kerk.  Ds. Petrus 
Postma was toe leraar.  Klaas van Rijsse, assistant van Wierda, ontvang in Oktober 1895 
opdrag om die nuwe kerkgebou te ontwerp.  Hy was net £8,000 toegelaat vir die hele 
projek, maar president Kurger, self ‘n lidmaat, het £2,500 uit eie sak geskenk en lidmate 
en weldoeners die res.  Op 10 Oktober 1896 het president Kruger die hoeksteen gelê en 
op die Nagmaal-Sondag van 25 Desember 1897 is die kerk deur prof. Jan Lion Cachet 
ingewy.  [Mei-01  p54] 
 
Ongelukkig het die geld opgeraak voor die uurwerk vir die toring gekoop kon word, en 
latere restourasie sou ‘n kabel tussen die oos- en wes-gewel verg.  Laasgenoemde het 
begin sak, vermoedelik omdat die bakstene nie van danige hoë gehalte was nie. [Mei-01  
p54]   



 
Op hierdie foto is die horlosie se gesig swart met wit syfers.  Later sou dit verander na ‘n 
wit gesig met swart syfers.  Die vier [ventilasie torings?] op die dak van die kerk is ook 
met ‘n latere restourasie vervang.  

